
VORWORT GOTINA PÊŞÎ
Das vorliegende Lehrwerk in Kurmancî - Kurdisch wurde für Schülerinnen 
und Schüler des muttersprachlichen Ergänzungsunterrichts in der Schweiz 
geschaffen. Den Anstoss dazu gab die wachsende Zahl von Klassen des hei-
matsprachlichen Ergänzungsunterricht mit kurdischsprachigen Kindern und 
Jugendlichen. Für kurdische Kinder in der Diaspora ist der muttersprachliche 
Ergänzungsunterricht besonders wichtig, da ihre Identitätsentwicklung nicht 
primär auf nationalstaatlicher Basis erfolgt, obwohl sie Staatsbürger ver-
schiedener Nationalstaaten sind, sondern stark an die Sprache gebunden ist. 
Entsprechend gross ist Wunsch der kurdischen Diaspora in Europa nach der 
Förderung der Sprache. Die Schaffung eines kurdischen Lehrwerks ist aber 
immer noch eine Pionierarbeit. Zwar hat sich Kurmancî als Schriftsprache 
mit lateinischem Alphabet etabliert. Doch sind aufgrund der geopolitischen 
Lage Mehrsprachigkeit und kulturelle Vielfalt in der kurdischen Bevölkerung 
des Nahen Ostens und der Diaspora die Norm. Es werden unterschiedliche 
Dialekte gesprochen und viele kurdische Personen sprechen neben ihrer Mut-
tersprache auch die Staatssprachen der Türkei, Syriens, des Irak oder Iran. Es 
gilt deshalb im heimatsprachlichen Unterricht, die individuellen Sprachkom-
petenzen der Kinder und Jugendlichen vor dem Hintergrund der Sprachsitua-
tion der Herkunftsländer des Nahen Ostens zu würdigen.
All dieses stellte für den Autor dieses Lehrwerks und die begleitende Experten-
gruppe eine Herausforderung dar. Diese Gruppe setzte sich aus kurdischen 
Lehrpersonen und Sprachwissenschaftlern verschiedener Dialektregionen 
des Kurmancî und aus verschiedenen Ländern zusammen. In einem mehrjäh-
rigen, sorgfältigen Prozess einigten sich die Beteiligten auf einen repräsenta-
tiven Wortschatz und die zu vermittelnden grammatischen Grundlagen.
Das ganze Lehrwerk besteht aus 21 Heften von der Vorschulstufe bis zur 9. 
Klasse. Je sechs Hefte sind für die Unter-, Mittel- und Oberstufe gedacht. Zwei 
weitere stehen für die Vorschulstufe zur Verfügung und ein zusätzliches Heft 
für Kurmancî als Fremdsprache.
Lerninhalte sind die kurdische Sprache, Literatur, Kultur, Landeskunde und 
Geschichte. Da kurdische Schülerinnen und Schüler aus verschiedenen Län-
dern stammen und unterschiedlichen religiösen Gruppierungen angehören, 
war es von grosser Bedeutung, die Lehrmittel politisch, ideologisch und re-
ligiös neutral zu gestalten. 
Didaktisch sind die Materialien auf die spezifischen Gegebenheiten des mut-
tersprachlichen Unterrichts in der Diaspora abgestimmt, d. h. auf Mehrklas-
senunterricht, Binnendifferenzierung, Kompatibilität mit Inhalten und Unter-
richtsmethoden der westeuropäischen Schulsysteme. Das Lehrwerk ist auch 
ein Beitrag zur Unterrichtsplanung und zur Weiterbildung von kurdischen 
HSK-Lehrpersonen. Als Besonderheit werden den Eltern in den Büchern für 
die Unter- und Mittelstufe weiterführende Themen zur Kommunikation mit 
den Kindern zuhause vorgeschlagen. 
Das Lehrwerk für den heimatsprachlichen Unterricht in Kurmancî - Kurdisch 
wurde mit Unterstützung des schweizerischen Bundesamtes für Kultur (BAK) 
und der Bildungsdirektion des Kantons Zürich entwickelt. Die Pädagogische 
Hochschule Zürich hatte die Federführung. Rechtlich stützt sich das Projekt 
auf Artikel 16 des Bundesgesetzes vom 5. Oktober 2007 über die Landess-
prachen und die Verständigung zwischen den Sprachgemeinschaften (SpG).
Mein Dank geht an den Hauptautor Hesen Huseyîn Denîz für seinen fokussi-
erten und bis zum Ende unermüdlichen Einsatz bei der Verfassung und beim 
Layout dieser Bände. Weiter bedanke ich mich bei Zaradachet Hajo, der die 
wissenschaftliche Begleitung innehatte, und den Expertinnen und Experten 
Abdulkadir Ulumaskan, Barbara Sträuli, Davut Yeşilmen, Rezan Demir, Ronî 
Stêrk und Xi-yasedin Zaroj Stêrk. Sie alle teilten grosszügig ihr – in Europa 
seltenes –Wissen und korrigierten die zahlreichen Manuskripte wiederholt. 
Ebenfalls danke ich den kurdischen Lehrpersonen in der Schweiz, Beriwan 
Kahraman, Hasan Şahin, Perihan Gücük, Selahattin Ulug, die ihr Sprachwis-
sen einbrachten, 
Lektionen erprobten und Rückmeldungen aus der Praxis machten.
Das Lehrwerk kann überall in der kurdischen Diaspora eingesetzt werden. Für 
seine Erarbeitungen wurden die konzeptionellen Grundlagen verschiedener 
Länder für den Heimatsprachunterricht berücksichtigt. Dies sind
- Der Rahmenlehrplan für Heimatliche Sprache und Kultur (HSK), Bildungs-
direktion des Kantons Zürich, Erlassen vom Bildungsrat am 28. Februar 2011
- Das Lehrmittel für den albanischen HSK-Unterricht in der Schweiz und in 
allen anderen Ländern mit albanischen Ergänzungsunterricht, 2010, entstan-
den in Zusammenarbeit der Pädagogischen Hochschule Zürich und dem ko-
sovarischen Bildungsministerium.
- Muttersprachlicher Unterricht: Lehrplan für die Jahrgänge 1 bis 4 und 5 und 
6, Herausgegeben vom Ministerium für Schule, Wissenschaft und Forschung 
des Landes Nordrhein-Westfalen, 1. Auflage 2000
- Kernlehrplan für den Muttersprachlichen Unterricht in der Sekundarstufe I 
und für den Unterricht in der Muttersprache anstelle einer zweiten oder drit-
ten Pflichtfremdsprache für die Klassen 7–10, Herausgegeben vom Ministe-
rium für Schule und Weiterbildung des Landes Nordrhein-Westfalen, 1. Auf-
lage 2006
21 März 2021    

Zeliha Aktas
Projektleiterin

Ev pirtûka kurdî - kurmancî ji bo şagirtên li Swîsreyê beşdarî hîndeka-
riya zimanê dayikê dibin, hatiye çêkirin. Zêdebûna polên hîndekariya 
kurdî û jimara zarok û ciwanên dixwazin bi zimanê dayika xwe bixwînin, 
hêz da vê xebatê. Ji bo zarokên kurd ên li derveyî welêt, xwendina bi 
zimanê dayikê bi taybetî girîng e, ji ber ku ew herçendî hemwelatiyên 
welatên cihêreng bin jî, xurtikirina kesayeta xwe ya nasnameyî ne bi 
riya netewdewletan, bi riya bikaranîna zimanê dayikê dibe.
Bikaranîn û pêşdebirina zimanê dayikê daxwazeke mezin a kurdên li 
Ewropayê dijîn e. Tevî ku kurmancî xwe wek zimanê nivîsê bi alfabeya 
latînî saz kiriye jî, biserxistina çêkirina pirtûkeke hîndekariya kurdî hîn 
jî xebateke pêşeng e. Bi vê yekê re, ji ber sedemên jeopolîtîk, pirzi-
manîbûn û cihêrengiya çandî ya gelheya kurdên li Rojhilata Navîn û 
yên li derveyî welêt dijîn, tê zanîn. Kurd bi gelek zaravayên cuda diax-
ivin û gelek kurd li kêleka axaftina zimanê dayika xwe zimanê dewletên 
lê ne, yên wek Tirkiye, Sûriye, Iraq û Îranê jî bi kar tînin. Bi vê sedemê, di 
dersên hîndekariya zimanê dayikê de şarezayiya xwendin û bikaranî-
na zimanê dayikê ya zarok û ciwanên kurd, li pêşiya rewşa zimanên 
welatên li Rojhilata Navîn jê hatine, tê.
Ev tev ji bo nivîskarê vê pirtûkê û komên şarezayên tev li vê xebatê 
bûne, mijara pirsê bûn. Ew kom ji mamoste û şarezayên zimanê kurdî 
yên ji welatên cuda gihiştin hev û bi devokên cuda yên kurmancî diaxi-
vîn, pêk dihat. Wan piştî xebateke hûrgulî û gotûbêjên dûvdirêj li ser 
xezîneyeke peyvan a hevbeş û xalên rêzimanî yên hevbeş, li hev kirin.
Giştiya van berhemên ji 21 pirtûkên hîndekariyê yên ji asta berî xwen-
degehê heta pola nehan pêk tên, ji bo her astekê 6 pirtûk - Asta Jêrîn, 
Asta Navîn, Asta Jorîn -, ji bo Asta Berî Xwendegehê du pirtûk û pirtûkek 
jî ji bo hîndekariya Kurdî Wek Zimanê Duyem, hatine amadekirin.
Naveroka pirtûkan zimanê kurdî, wêje, çand, kevneşopî, erdnîgarî 
û dîrok e. Ji ber şagirtên kurd ji welatên cuda tên û xwediyê baweri-
yên cuda ne, çêkirina bi awayê bêalîbûna siyasî, bîrdozî û olî ya van 
pirtûkan pir girîng bû.
Pirtûk bi awayê dîdaktîk li gor rewşa taybet a hîndekariya zimanê 
dayikê ya li derveyî welêt hatine amadekirin, ev jî tê wateya bihevre-
bûna gelek polan, bihevrebûna ast û temenên cuda, ligorêbûna bi 
naverok û rêbazên hîndekariya sazûmana xwendegehên li Rojavayê 
Ewropayê. Ev berhemên hîndekariyê di heman demê de ji plansaziya 
hîndekariyê û xweperwerdekirina pêşde ya hînkarên kurdî yên Zimanê 
Dayikê û Çanda Welêt (HSK=ZÇW) re alîkariyek e. Wek taybetiyekê, di 
van pirtûkan de ji bo dê û bav li malê bi zarokên xwe re bidin û bistînin 
mijarên berdewamiya dersê hatine bicîkirin.
Ev berhemên Hîndekariya Zimanê Dayikê Kurdî - Kurmancî bi alîkariya 
Daîreya Federal a Çandê ya Swîsreyê (BAK) û bi piştgiriya Daîreya 
Hîndekariyê ya Kantona Zurichê hatin çêkirin. Xwendegeha Pedagojî 
ya Bilind a Zurichê berpirsyarê vê yekê bû. Ev proje bi awayê zagonî 
xwe dispêre ser madeya 16. a zagona federal a têgihiştina di navbera 
zimanên netewî û komên zimanên din de (SpG) ya bi dîroka 5. 10. 
2007an .
Ez ji nivîskarê sereke Hesen Huseyîn Denîz re ji bo çêkirin û sazkirina 
pirtûkan bi baldariyeke xurt û bêrawestan pêk anî, spasiya xwe dikim. 
Piştre ji bo şarezayiya zanyarî ji Zerdeşt Hajo re û ji şarezayên din Ab-
dulkadir Ulumaskan, Barbara Sträuli, Davut Yeşilmen, Rezan Demir, 
Ronî Stêrk û Xiyasedin Zaroj Stêrk re spas dikim. Tevan zanîna xwe -ya 
li Ewropayê kêm tê dîtin- bi comerdî parvekirin û nivîs bi caran sererast 
kirin. Her wiha ez spasiya xwe ji hînkarên kurdî yên li Swîsreyê Beriwan 
Kahraman, Hasan Şahin, Perihan Gucuk, Selahattin Ulug dikim, ji bo 
bi zimanzaniya xwe alîkarî dan, mijar di dersan de ceribandin û tecru-
beyên xwe ragihandin.
Ev berhemên hîndekariyê dikarin li her ciyê derveyî welêt ê kurd lê 
dijîn, werin bikaranîn. Ji bo nivîsîna pirtûkan plansaziyên bingehîn ên 
hîndekariya zimanê dayikê yên ji welatên cihêreng li ber çav hatine 
girtin. Ev jî
- Planê Çarçoweyî yê ji bo Hîndekariya Zimanê Dayikê û Çanda Welêt 
(HSK=ZÇW) yê Daîreya Hîndekariyê ya Kantona Zurichê, ku ji aliyê 
Konseya Hîndekariyê ve 28.02.2011an hatiye weşandin.
- Pirtûkên hîndekariya zimanê dayikê yên albanî yên li Swîsreyê û li 
hemû welatên din ên hîndekariya albanî dibînin, ku di sala 2010an de 
bi xebata bi hev re ya bi Xwendegeha Bilind a Pedagojî ya Zurichê û 
Wezareta Hîndekariyê ya Kosovayê hatine amadekirin.
- Hîndekariya Zimanê Dayikê: Plana Hîndekariyê ya Eyaleta Nordrhein 
Westfalen a Wezareta ji bo Xwendegeh, Zanîn û Lêkolînê ji polên 1-4 û 
5-6 re derxistiye. Çapa 1. 2000.
- Plana Bingehîn a Hîndekariya Zimanê Dayikê ya li polên Xwende-
geha Navîn 1 û ji bo Hîndekariya Zimanê Dayikê li şûna Zimanên Biyanî 
yên di asta duyem an sêyem de pêwîst, ji bo polên 7-10, ku ji aliyê 
Wezareta ji bo Xwendegeh û Xwehînkirina Pêşde ya Eyaleta Nordrhein 
Westfalen ve hatine weşandin. Çapa 1. 2006.
21 Adar 2021    

Zeliha Aktaş
Birêvebira Projeyê

Şox û şengê zuhrerengê
Dil ji min bir, dil ji min
Awirên heybet pilingê
Dil ji min bir dil ji min
Wê şepalê miskê xalê

Demdurê gerdenşemalê
Cebheta biskan sema lê

Dil ji min bir dil ji min
Zulf û xalan nûn û dalan
Wan ji min dil bir bi talan

Goşeyê qewsê hîlalan
Dil ji min bir dil ji min
Dên nedêre bo ´ebîrê

Xemrî û gîsû herîrê
Sîne kir armancê tîrê
Dil ji min bir dil ji min.

Ji ber ew ji Cizîra Botan bû, jê re digotin Melayê Cizîrî. Ew ji eşîra Bextiya 
kurdî kurê Mihemed e. Navê wî Şêx Ehmed e. Ew di navbera salên 1570 
- 1640î de jiyaye. Piştî bidawîanîna xwendegehê, ew li Heskîfê wek 
mamoste dersê dide şagirtan û helbestan dinivîse. 
Melayê Cizîrî bi xebatên xwe xwediyê nêrîn û ramaneke hemdem û 
nûjen e. Cizîra Botan di dema wî de wek bajarên Semerkent, Bexda û 
Şamê navendeke zanîn û ronakbîriyê ye. Melayê Cizîrî li gelek bajarên 
Kurdistanê digere û xwe hîn dike. Gava hînbûna wî digihe asteke bilind, 
ew bi xwe êdî dest bi mamosteyiyê dike. Herî dawî li Medreseya Sor a 
li Cizîra Botan şagirtên xwe hînî beşên têvel ên zanistê dike û li wê derê 
jiyana xwe ji dest dide. Ji ber vê yekê gora wî li Medresa Sor dikolin û wî 
jixwendegeha wî venaqetînin. Gora Melayê Cizîrî heta roja me jî li Cizîra 
Botan li Medresa Sor e. Ji berhemên Melayê Cizîrî dîwana wî ya ji 114 
beşan pêk tê, heta roja me hatiye.

1. MELAYÊ CIZÎRÎ

Dilberê îro seher 
Avête cergê min du dox 
Yek li sîngê yek li dil da 
Lew ji min tên ax û ox 

Ax û oxên min ji dil tên 
Lê ji ber tîra qizil tên 
Yan ji kovanên di kul tên 
Jê dizêt her xwîn û zox 

Xwîn ji dil co co rewan tê 
Wek `eqîq û erxewan tê 
Lê ji dest selwa ciwan tê 
Ew şepala şeng û şox 

Ew şepala şox û şeng e 
Kafira rom û fireng e 
Dame ber cotek xedeng e 
Zalimê kuştim bi dox 

Zalimê kuştim şepalê 
Nazikê qencê delalê 
Bûn hicaba zulf û xalê 
îdek û `ala û tox 

Netrik û tayên bi rîşî 
Ê di zêr in pê ve wîşî 
Min du fêris dîn di pêşî 
Mirwet û insafi yox 

Lew heriftim ez ji meylê 
şubhetê sehlê we seylê 
Muhbet û `işqa di Leylê 
Ez kirim yekser pilox 

Dest nehêlim ez ji dînê 
şubhê Ferhad û Şîrînê 
Wer ji ber `işq û evînê 
Min di rê çit ev kilox 

Suhbeta çerx û sema tê 
Wek Melê sed mubtela tê 
Zemzem û ava heyatê 
Muşterî sed şeyx û şox

1. Nivîsên li jor bixwîne û peyvên tu nizanî, bi du zimanan hîn bibe.

4

2

6

8

1

5

3

7

9

10

kurdî zimanekî din nasîna peyvê

şepal Çêlîka şêr an dêleşêr (şêra mê).

zuhrereng Rengê stêrka şivanan, venus.

qews Kevanoka hîvê.

xemrî Rengê meyê, rengê şerabê, mor.

şox û şeng Pir xweşik û delal.

zulf Bisk, porê bi pêş de tê berdan.

piling Goştxurekî ji malbata pisîkan.

hîlal Gava hîv dibe wek teşeyê dasê.

gisû Kezî, bisk, por.

herîr Hevrîşim.

a

c

b

ç

d

Melayê Cizîrî berî bibe helbestvan çi kar dikir?

Melayê Cizîrî li ku dersê dide şagirtan?

Ew ji ber çi dibe helbestvan?

Bajarê Cizîrê bi kîjan aliyan ve xwediyê ciyekî girîng e?

Gora Melayê Cizîrî li ku ye?

2. Bersiva pirsên li jêr bide.

3. Bi hev re bixebitin.

4. Zanîna xwe bi pêş ve bibe.

5. Ger tu ji vê dersê tênegihiştî, rewşa xwe binirxîne:

Dîwana Melayê Cizîrî bixwînin û heryek ji we ji bo xwe helbesteke ji dîwanê 
ya herî zêde li xweşiya we çûye bînin polê û bi dîwarê polê ve bikin. Li 
binê helbestê navê xwe, dîroka xwendinê, rûpelê pirtûkê û sedema eci-
bandina we ya helbestê bi kinayî binivîsin. Hûn dikarin vê rûpelê li gor 
naveroka helbestê, bi wênexêzî bixemilînin.

Dîwana Melayê Cizîrî 114 beş in. Li gor hin gotinan Melayê Cizîrî li Hes-
kîfê û li gor hin gotinan ew li Cizîrê evîndar bûye û ev evîndariya wî bûye 
sedema nivîsîna wî ya helbestan.
Dîsa li gor gotinê, wî gelek helbest nivîsîne, lê tenê ev dîwana wî gihiştiye 
roja me.
Ew ji bo zanîna xwe li pêş bixe, li gelek bajarên Kurdistanê geriyaye. Wî 
destûrnameya xwe ya mamosteyiyê ji Mele Taha stendiye û wî bi xwe di 
dema mamosteyiya xwe de gelek destûrname daye şagirtên xwe.

Nedana alîkariyê ya mamosteyan

Kêmderfetiya xebata li malê

Sedemên din

Kêmayiyên plansaziyê

Tu ji çi sedeman ji vê dersê tênegihiştî:

Ji bo ev sedem nebin asteng, ez ji bo xwe van pêşniyaran dikim:

erê na

Nexwestina dil û xemsarî

Nedana alîkariyê ya şagirtên polê

Feqiyê Teyran sala 1561ê li bajarê Miksê yê Colemêrgê (niha girêdayî Wanê) 
çêdibe û ew sala 1641ê li gundê Werezoz ê Miksê jiyana xwe ji dest dide. Feqiyê 
Teyran xwendina xwe li Miksê, Cizîra Botan, Xîzan û Finikê dike. Ew di helbestên 
xwe de felsefe, dîrok û hedîsan dike mijar. Jiyana xwe bi xwendin, nivîsîn û zan-
yariyê diborîne. 

2. FEQIYÊ TEYRAN

Çîrok û destanên tên zanîn ên Feqiyê Teyran ev in:

Qewlê Hespê Reş Ez Çi Bibêjim

Kela Dimdimê Yar Tu Yî

Hey Av Û Av Tu Dengbêjê Jaran î

Bi Çar Kerîman Feqiyê Teyran Û Roj

Şêx Sen’an Melayê Batê Kanê

Elah Çi Zatek Ehsen e Ay Dilê Min

Bersîsê Abid Feqe Û Bilbil

Îro Ji Dest Husna Hebîb Dilo Rabe

Li baxê min bû zivistan
Ay dîlberê dêm gulîstan
Çilmisî gul bax û bistan
Wêran ez im, malêm xirab

Ay dîlberê qe menale
Feqiyê Teyran êdî kal e
Nexweşekî pir bêhal e

Tu him gul î him rihan î
Tu him derd î him derman î
Him hekîm î him loqman î
Wêran ez im malêm xirab

Ay dilberê da tu zanî
Kulîlik vebûn çiya û banî
Bilbil pirs kir Feqî kanî
Wêran ez im malêm xirab

Dilo rabe dilo rabe
Veke çavan, ku êvar e
Nezan û bes di xew da be
Bi newmê ra mebe yar e.

Dil û şîrîn neke newmê
Ji nefsa xwe bike lewmê
Neçe nêzîka wê qewmê
Dilo ew fîîla xesar e.

Dilo newmê me jê bes e
Beyana xefletê nehs e
Nehişyarî gelek tehs e
Li min ew xaba mirdar e.

Dilo rabe li vê xabê
Weku bapîr, weku babê
Lazim dê çîne tu rabê
Li bal bax û weferwar e.

Helbestên Feqiyê Teyran bi zimanekî sade û hêsan ê gel karibe jê têbigi-
he hatine nivîsîn. Naveroka helbestên wî pir berfireh e. Bi taybetî li ser 
mijarên civakî û dîrokî nivisiye. Feqî hozanê evînê ye. Li ba wî evîna xe-
wnan û ya rastî yek in, tevlihev in.
Feqiyê Teyran hemdemê Melayê Cizîrî ye. Wek ji aliyê gel ve tê zanîn, 
Mela ne mamosteyê wî ye, ew hevalên hev in. Feqî bi temenê xwe ji wî 
meztir e. Ev jî di helbestên wan de dîyar e. 
Feqiyê Teyran diçe gundê Werezozê, yê ku bi ser Miksê ye û li wir dimîne, 
heta jiyana xwe ji dest dide. Dema Feqiyê Teyran helbesta xwe ya “Dilo 
Rabe” dinivîse, 70 salî ye û dema helbesta “Îro Werin” dinivîse jî, 80 salî 
ye. Dîroka mirina wî tam nayê zanîn û li gor vê helbestê heta 80 saliya 
xwe jiyaye. Îro çend ji helbestên wî wek stran tên gotin. Ji wan helbesta 
herî navdar Ey Dîlberê ye. Ev stran ji aliyê Aram Tîgran ve wiha tê gotin:

